
लिङ्ग त्रिविधम्। अन्वयव्यतिरेकि केवलान्वयि केवलव्यतिरेकि च। अन्वयेन 

व्यतिरेकेण च व्याप्तिमदन्वयव्यतिरेकि। यथा वह्यौ साध्ये धूमव्वम्। 
यत्र॒ धूमस्तत्राग्नर्यथा महानस इत्यन्वयव्याप्तिः। यत्र॒ वहिः नास्ति 

तत्र धूमोऽपि नास्ति यथा महाहृद इति व्यतिरेकव्याप्तिः। अन्वय- 

मात्रव्या्िकं केवलान्वयि। यथा घटोऽभिधेयः प्रमेयत्वात्पटवत्। जत्र 
प्रमेयत्वाभिधेयत्वयोर्व्यतिरेकव्यापिर्नास्ति सर्वस्यापि प्रमेयत्वादभिधेय- 
त्वाच्च। व्यतिरेकमात्रव्याप्तिकं केवलव्यतिरेकि। यथा पृथिवीतरेभ्यो भिद्यते 
गन्धवत््वात्। यदितरेभ्यो न भिद्यते न तद्गन्धवत्। यथा जलम्। न 
चेयं तथा। तस्मान्न तथेति। अत्र यद् गन्धवत्तदितरभिन्नमित्यन्वयदृषटान्तो 
नास्ति। पृथिवीमात्रस्य पक्षत्वात्।॥ 

असिद्धसिविधः। आश्रयासिद्धः स्वरूपासिद्धो व्याप्यत्वासिद्धश्च। आश्र- 
यासिद्धो यथा गगनारविन्दं सुरभि अरविन्दत्वात् सरोजारविन्दवत्। अत्र 
गगनारविन्दमाश्रयः। स च नास्त्येव। स्वरूपासिद्धो यथा शब्दो गुणः चाक्षु- 
षत्वात्। अत्र चाक्षुषत्वं शब्दे नास्ति शब्दस्य श्रावणत्वात्। सोपाधिको हेतुः 
व्याप्यत्वासिद्धः। साध्यव्यापकत्वे सति साधनाव्यापकत्वमुपाधिः। साध्य- 
समानाधिकरणात्यन्ताभावाप्रतियोगित्वं साध्यव्यापकत्वम्। साधनवन्नि- 
छात्यन्ताभावप्रतियोगित्व साधनाव्यापकत्वम्। यथा पर्वतो धूमवान् वहिम- 
त्वादित्यत्र आर्द्रेन्धनसंयोग उपाधिः। तथाहि। यत्र धूमस्तत्राेन्धनसंयोग 
इति साध्यव्यापकता। यत्र वहिः तत्रा््र्धनसंयोगो नास्ति अयोगोलके 
अदद्रन्धनसंयोगाभावादिति साधनाव्यापकता। एवं साध्यव्यापकत्वे सति 
साधनाव्यापकत्वाद् अर्द्रन्धनसंयोग उपाधिः। सोपाधिकत्वाद्रहिमत्त्वं 
व्याप्यत्वासिद्धम्॥ 

